
Devaih Krita Shiva Stuti

దేవైః  కృతా శివస్తుతిః

దేవాః -
కున్దామన్దమరన్దసౌభగమహామన్దారసన్మాలికా    -

లోలోత్తుఙ్గతరఙ్గరఙ్గితమహాగఙ్గామ్బుజోత్కైరవమ్      ।
పర్వానన్దితశర్వరీరమణతోతుఙ్గాఙ్గమౌలిం    శివం
ధ్యాయామోఽద్య మహాఘసంసృతిభవం దుఃఖం విహాయాదరాత్ ॥ ౧౬॥
ఆరక్తసున్దరతరైః   కురువిన్దబృన్దరక్తారవిన్దమకరన్దపరాగమౌలిమ్     ।
బృన్దారవన్దితపదామ్బురుహం   మహేశం సున్దోపసున్దవరదం   జగదాదికన్దమ్  ॥ ౧౭॥
మూర్ధోర్ద్ధం   మధుపాలిఝఙ్కృతియుతం చఞ్చజ్జటానిర్ఝరం 
శైలాన్నిర్ఝరసారిణీవ   భవతో దృష్టిర్భవామ్భోఝరీ  ।
ఉద్యద్రాగమలీమసాఞ్ఝటితి   నో నోజ్ఝన్తి   పాదౌ హృది
తే ధన్యాస్సజలఞ్ఝలౌ  స భగవాన్భూయాచ్ఛ్రియై సర్వశః ॥ ౧౮॥
సూతః -
ఏవం స్తువన్తి  తే దేవా మేరుమౌలిస్థితం  శివమ్ ।
గన్ధర్వాప్సరసస్సిద్ధా  మునయో వీతకల్మషాః ॥ ౧౯॥
కైలాసేఽత్ర  మహాదేవస్సన్నిధత్తే సదైవ  హి ।
దేవ్యా మణిమయే సౌధే విహరత్యేష శఙ్కరః ॥ ౨౦॥
తద్విహారం శ‍ృణుష్వాద్య సర్వపాపవినాశనమ్ ।
నానాచిత్రవిచిత్రాశ్చ   క్రీడాస్తాః  పరమేశితుః ॥ ౨౧॥
దేవ్యా సహ సురశ్రేష్ఠాః   కేన వా వర్ణ్యతే  హి తాః ॥ ౨౨॥
॥ ఇతి శివరహస్యాన్తర్గతే  మాహేశ్వరాఖ్యే దేవైః  కృతా శివస్తుతిః ॥
- ॥ శ్రీశివరహస్యమ్  ।మాహేశ్వరాఖ్యః ప్రథమాంశః  ।అధ్యాయః ౨౨ - శివగౌరీసంవాదే
కైలాసలిఙ్గవర్ణనమ్    । ౧౬-౨౨॥

1



దేవైః  కృతా శివస్తుతిః

- .. shrIshivarahasyam . mAheshvarAkhyaH prathamAMshaH . adhyAyaH 22 -

shivagaurIsaMvAde kailAsalingavarNanam . 16-22..

Notes:

Deva-s దేవాః eulogize Śiva శివ and Sūtaసూత outlines the merit of listening about the

pastimes of Śiva శివ residing at the Peak of Mount Kailāsaమేరుమౌలి (కైలాసమౌలి ).
Encoded and proofread by Ruma Dewan

Devaih Krita Shiva Stuti

pdf was typeset on December 17, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

